
നക്ഷത്ര ചിഹ്നം ഇല്ലാത്ത ചോദ്യം നം. 423 11-06-2024 - ൽ മറുപടിയ്ക്

ആഭ്യന്തര വരുമാനവും നികുതി വരുമാനവും വര്‍ദ്ധിപ്പിക്കാന്‍ നടപടി

ചോദ്യം ഉത്തരം

ശ്രീ എം രാജഗോപാലൻ
ശ്രീ കെ എൻ ബാലഗോപാല്‍

(ധനകാര്യ വകുപ്പ് മന്ത്രി)

(എ) സംസ്ഥാനത്തിന്റെ ആഭ്യന്തര വരുമാനവും തനത്
നികുതി വരുമാനവും വര്‍ദ്ധിപ്പിക്കുന്നതിനായി
എന്തൊക്കെ നടപടികളാണ് സ്വീകരിച്ചു വരുന്നതെന്ന്
വ്യക്തമാക്കാമോ?

(എ) സംസ്ഥാനത്തിന്റെ ആഭ്യന്തര വരുമാനവും തനത്
നികുതി വരുമാനവും വര്‍ദ്ധിപ്പിക്കുന്നതിന്റെ ഭാഗമായി
വിവിധ വകുപ്പുകളിലെ നികുതി-നികുതിയേതര
ഇനങ്ങളുടെ നിലവിലെ നിരക്കുകള്‍ (ഫീസുകള്‍,
ഫൈനുകള്‍ ഉള്‍പ്പെടെ) കാലികമായി
പരിഷ്കരിക്കുന്നതിനും, പുതിയ ഇനങ്ങള്‍
കണ്ടെത്തുന്നതിനുമുള്ള നടപടികള്‍ സര്‍ക്കാര്‍ തുടര്‍ന്ന്
വരികയാണ്. സംസ്ഥാനത്തിന്റെ നികുതി,
നികുതിയേതര വരുമാനം വര്‍ദ്ധിപ്പിക്കുന്നതിനായുള്ള
ഊര്‍ജ്ജിതമായ നടപടികള്‍ 2024-25 സാമ്പത്തിക

വര്‍ഷത്തെ സംസ്ഥാന ബജറ്റില്‍ പ്രഖ്യാപിച്ചിട്ടുണ്ട്.
രജിസ്ട്രേഷന്‍, ലാന്‍ഡ് റവന്യൂ, എന്നീ
വകുപ്പുകളിലേയും, സ്വന്തമായി വൈദ്യുതി ഉല്‍പ്പാദിപ്പിച്ച്
ഉപയോഗിക്കുന്ന ഉപഭോക്താക്കള്‍ക്കും,
ലൈസന്‍സികള്‍ക്കും ഏര്‍പ്പെടുത്തിയിട്ടുള്ള വൈദ്യുതി
തീരുവ, ജുഡീഷ്യല്‍ കോര്‍ട്ട് ഫീസ്, ഗാലനേജ് ഫീ
എന്നീ ഇനങ്ങളിലേയും നിരക്ക് വര്‍ദ്ധനവിലൂടെ 2024-
25 സാമ്പത്തിക വര്‍ഷം ഏകദേശം 1000 കോടി രൂപ
സമാഹരിക്കുവാന്‍ ലക്ഷ്യമിട്ടുകൊണ്ടുള്ള
പ്രവര്‍ത്തനങ്ങള്‍ നടപ്പിലാക്കിവരുകയാണ്.
കാര്യക്ഷമമായ രീതിയില്‍ സ്ക്രാപ്പിംഗ് നയം
രൂപപ്പെടുത്തി നടപ്പാക്കുന്നതിലൂടെ ഏകദേശം 200
കോടി രൂപയുടെ അധികവരുമാനം പ്രതീക്ഷിക്കുന്നു.
അതോടൊപ്പം നികുതി ഇനങ്ങളിലെ കുടിശ്ശിക പിരിവ്
ഊര്‍ജ്ജിതമാക്കുന്നതിന്റെ ഭാഗമായുള്ള നടപടികളും
തുടരുന്നുണ്ട്. മോട്ടോര്‍ വാഹന വകുപ്പിലെ നികുതി
കുടിശ്ശിക പിരിച്ചെടുക്കുന്നതിനുള്ള ഒറ്റത്തവണ

തീര്‍പ്പാക്കല്‍ പദ്ധതി തുടരുന്നതിനും, ചെറുകിട
മേഖലയ്ക്ക് കൂടുതല്‍ ഉണര്‍വ് നല്കുന്നതിന്റെ ഭാഗമായും,
ജി.എസ്.റ്റി വകുപ്പിലെ നികുതി കുടിശ്ശിക തീര്‍പ്പാക്കുക
എന്നതിന്റെ ഭാഗമായും 'ആംനസ്റ്റി 2024’ പദ്ധതി
ആരംഭിക്കുന്നതിനുള്ള പ്രവര്‍ത്തനങ്ങളും നടപ്പാക്കി
വരുന്നു.

വകുപ്പുകളില്‍ നിന്നും, പൊതുമേഖലാ സ്ഥാപനങ്ങളില്‍

നിന്നും സര്‍ക്കാരിനു ലഭിക്കാനുള്ള കുടിശ്ശിക തുക
ഈടാക്കുന്നതിനും, നികുതി-നികുതിയേതര വരുമാനം
പിരിച്ചെടുക്കുന്നതിനുള്ള കാര്യക്ഷമത ഇന്‍ഫര്‍മേഷന്‍
ടെക്നോളജിയുടെ സാധ്യത ഉപയോഗിച്ച്
വര്‍ദ്ധിപ്പിക്കുന്നതിനുമുള്ള നിര്‍ദ്ദേശം വകുപ്പുകള്‍ക്ക്
നല്കിയിട്ടുണ്ട്. റവന്യൂ വരുമാനം, റവന്യൂ കുടിശ്ശിക
എന്നിവ പിരിച്ചെടുക്കുന്നത് സംബന്ധിച്ച് സര്‍ക്കാര്‍
തലത്തില്‍ മോണിറ്ററിംഗ് നടത്തുന്നതിനായി പ്രധാന
വകുപ്പുകളുടെ അവലോകന യോഗം ചേരുന്നുണ്ട്.
അതോടൊപ്പം, ദൈനംദിന ധനകാര്യ
മാനേജ്മെന്റിനു വേണ്ട ക്രമീകരണങ്ങള്‍ ഓരോ
സമയത്തും എടുക്കുന്നുമുണ്ട്. സംസ്ഥാനത്തിന്റെ തനത്
വരുമാനം ഉയര്‍ത്തിയും, അനാവശ്യ ചെലവുകള്‍
ഒഴിവാക്കിക്കൊണ്ടും, റിസോഴ്സ് ഗ്യാപ് ക്രമേണ
കുറച്ചുകൊണ്ട് വന്ന്, ധനകമ്മിയും കടവും
സംസ്ഥാനത്തിന്റെ മൊത്തം

ആഭ്യന്തരോത്പാദനത്തിന്റെ നിശ്ചിത പരിധിയില്‍
നിര്‍ത്തുന്നതിലൂടെയും വരും വര്‍ഷങ്ങളില്‍ സംസ്ഥാന

സമ്പദ് വ്യവസ്ഥ കൂടുതല്‍ ശക്തിപ്പെടുമെന്ന്

പ്രതീക്ഷിക്കുന്നു.

സംസ്ഥാനത്തിന്റെ ആഭ്യന്തര വരുമാനവും തനത്
നികുതി വരുമാനവും വര്‍ദ്ധിപ്പിക്കുന്നതിനായി പ്രധാന
വകുപ്പുകള്‍ സ്വീകരിച്ചിട്ടുള്ള നടപടികള്‍ സംബന്ധിച്ച

വിശദാംശം അനുബന്ധമായി ചേര്‍ക്കുന്നു.

സെക്ഷൻ ഓഫീസർ

